
  
  

हरियाणा में ‘गहन मिशन इंद्रधनुष (आईएमआई) 5.0’ शुरू

चर्चा में क्यों?
7 अगस्त, 2023 को भारत सरकार ने राष्ट्रीय टीकाकरण अनुसूची में निर्दिष्ट सभी टीकों के लिये टीकाकरण कवरेज बढ़ाने के उद्देश्य से ‘गहन मिशन
इंद्रधनुष (आईएमआई) 5.0’ के राष्ट्रव्यापी कार्यान्वयन का निर्णय लिया, जिसके अंतर्गत ही हरियाणा में इस मिशन का पहला चरण शुरू हो गया है, जो 7
अगस्त से 12 अगस्त, 2023 तक निर्धारित किया गया है।

प्रमुख बिंदु  
राज्य के एक सरकारी प्रवक्ता ने बताया कि हरियाणा के सभी ज़िलों में अगस्त, सितंबर और अक्टूबर 2023 के महीनों के लिये निर्धारित ‘आईएमआई
5.0’ के तीन चरण आयोजित किये जाएंगे। 
पहले चरण में 0-5 वर्ष के 65000 बच्चों और 13600 गर्भवती महिलाओं को टीका लगाया जाएगा।  
सरकारी प्रवक्ता ने बताया कि भारत सरकार ने हाल ही में ‘यू-विन (विनिंग ओवर इम्यूनाइज़ेशन) पोर्टल’लॉन्च किया है जिसका उपयोग आईएमआई
5.0 के लिये सभी डाटा रिकॉर्डिंग और रिपोर्टिंग हेतु किया जाएगा। 
‘आईएमआई 5.0’ का पहला राउंड हरियाणा के सभी ज़िलों में शुरू हो गया है। अधिकांश ज़िलों में इस अभियान की शुरुआत प्रतिष्ठित हस्तियों द्वारा की
गई है।  
राज्य के ज़िला फरीदाबाद में मूलचंद शर्मा द्वारा, ज़िला रेवाड़ी में मंत्री डॉ. बनवारी लाल, ज़िला नारनौल में मंत्री ओमप्रकाश यादव द्वारा, ज़िला हिसार
में हरियाणा के डिप्टी स्पीकर रणबीर गंगवा द्वारा इस मिशन की गतिविधि का शुभारंभ किया गया।  
राज्य के भिवानी, फरीदाबाद, फतेहाबाद, जींद, कुरुक्षेत्र, रेवाड़ी और यमुनानगर समेत अन्य ज़िलों में भी संबंधित क्षेत्र के विधायकों द्वारा यह मिशन
शुरू किया गया। 
‘गहन मिशन इंद्रधनुष (आईएमआई) 5.0’ के अंतर्गत 5 वर्ष तक के बच्चों को खसरा और रूबेला का टीका लगाया जा रहा है। इस अभियान का मुख्य
उद्देश्य इस वर्ष के अंत तक खसरा और रूबेला को खत्म करना है।

